
Bagi mencapai Wawasan Brunei 2035 yang semakin mendekat, para belia turut memainkan
peranan penting sebagai Pemacu Transformasi Ekonomi. Beta gembira melihat terdapatnya
perubahan 'mindset’ di kalangan belia dimana belia sekarang sudah berani beralih dari pencari
kerja kepada pencipta peluang pekerjaan, dengan meneroka bidang keusahawanan dan
perniagaan.

Dalam Bidang Keusahawanan, Beta sedia menyedari bahawa antara cabaran utama yang
dihadapi ialah kesukaran mendapatkan pinjaman kewangan (access to funding) bagi memulakan
perniagaan. Situasi ini lebih dirasakan oleh golongan belia yang tidak mempunyai rekod prestasi
perniagaan dan sumber cagaran (collateral).

Maka kearah ini, Beta sukacita memaklumkan bahawa satu skim pembiayaan mikro patuh-syarak
telah diwujudkan, khusus bagi usahawan belia, hasil kolaborasi strategik di antara Kementerian
Kebudayaan Belia dan Sukan dan Bank Usahawan Berhad. Skim ini dinamakan 'BizBelia' dan
memberikan peluang kepada pengusaha-pengusaha belia tempatan untuk mendapatkan sumber
kewangan daripada institusi kewangan tempatan. Inisiatif ini diharapkan akan dapat merangsang
pertumbuhan dan perkembangan perusahaan belia tempatan dan menjadi teladan kepada
institusi-institusi kewangan lain ke arah memudah cara penglibatan lebih ramai para usahawan
belia.

Beta menaruh harapan yang tinggi bagi inisiatif ini dapat dimanfaatkan sepenuhnya oleh
golongan belia di negara ini dalam sama-sama meningkatkan pertumbuhan ekonomi negara.
Beta turut menaruh keyakinan dengan adanya bimbingan serta dokongan yang padu dari pihak-
pihak yang berkenaan, para usahawan belia kita akan mampu menyerlah bukan saja di peringkat
kebangsaan malah peringkat antarabangsa.

BAWAH DULI YANG MAHA MULIA

AN HAJI HASSANAL BOLKIAH MU'IZZADDIN WADDAULAH

MAJLIS PELANCARAN FESTIVAL KOREA 2025

BANDAR SERI BEGAWAN, Jumaat, 07 Safar 1447 / 01 Ogos 2025 - Festival
Korea 2025 telah bermula semalam dengan pelancaran rasmi pada hari Jumaat, 1 Ogos
2025 yang dimulakan dengan upacara memotong reben oleh Tetamu Kehormat Yang
Mulia Dr Siti Norkhalbi binti Haji Wahsalfelah, Pemangku Setiausaha Tetap,
Kementerian Kebudayaan, Belia dan Sukan. Turut hadir semasa majlis perasmian ialah
Duta Besar Republik Korea ke Brunei Darussalam, Tuan Yang Terutama Sun Nahmkook.
Acara ini dianjurkan oleh Kedutaan Republik Korea dan diselenggarakan bersama oleh
Kementerian Kebudayaan, Sukan dan Pelancongan Republik Korea, Yayasan Institut
King Sejong dan Pusat Membeli-belah Times Square. Festival Korea 2025 sedang
berlangsung dari 1 Ogos, Jumaat hingga 3 Ogos 2025, Ahad bertempat di atrium Times
Square dari pukul 10 pagi hingga 10 malam.

Salah satu tarikan utama Festival Korea tahun ini ialah bengkel K-Beauty oleh Pakar
Budaya Lee Jae Hoon. Pengunjung yang berminat untuk menyertai boleh mendaftar
bagi mana-mana slot yang masih tersedia sepanjang acara 3 hari tersebut. Sepanjang
tempoh tiga hari ini, pelbagai aktiviti menarik, bengkel dan demonstrasi turut
disediakan, termasuk Kelas Memasak, demonstrasi Taekwondo, sesi menyarung Hanbok
& pondok foto, kuiz, persembahan K-Pop, penulisan nama dalam tulisan Hangul dan
permainan tradisional Korea, antara lain.

Pameran Festival Korea 2025 di Times Square turut disertai oleh ] Pick, Salted x
Unknown. Syarikat-syarikat lain yang mengambil bahagian termasuk Grand Motors,
Setia Motors, Pan Bright Travel Services Sdn Bhd, Freme Travel Services Sdn Bhd,
Intracorp Sdn Bhd, Cuckoo International Brunei, ALFA Sdn Bhd, Hetras dan CKC
Importer.

JERUDONG, Jumaat, 14 Safar 1447 / 08 Ogos 2025 - Seramai 400 orang terdiri
daripada pegawai dan kakitangan Kementerian Kebudayaan, Belia dan Sukan (KKBS)
dan jabatan-jabatan di bawahnya, Ahli Jawatankuasa Takmir Masjid, Pegawai-Pegawai
Kerajaan dan Swasta, Persatuan dan Pergerakan Belia, Belia-Belia Masjid serta
penduduk sekitar Kampong Jerudong telah menyertai Wira Fajar Program Belia
Sembahyang Fardhu Subuh Berjemaah Di Masjid Bagi Tahun 1447H/2025M bertempat
di Masjid Al-Ameerah Al Hajjah Maryam, Kampong Jerudong.

Hadir ialah Yang Berhormat Dato Seri Setia Awang Haji Nazmi Mohamad, Menteri
Kebudayaan, Belia dan Sukan selaku tetamu kehormat. Turut hadir ialah Yang
Berhormat Awang Zainol bin Haji Mohamed, Ketua Kampung Putat; Yang Mulia
Pengiran Dato Seri Paduka Haji Mohd Tashim bin Pengiran Haji Hassan, Timbalan
Menteri Hal Ehwal Ugama dan Setiausaha-Setiausaha Tetap serta pegawai-pegawai
kanan dari KKBS dan KHEU.

Program diisikan dengan Sembahyang Fardhu Subuh Berjemaah diimamkan oleh Yang
Mulia Awang Haji Muhd Amaluddin bin Haji Jamaluddin, Imam Masjid Al-Ameerah Al-
Hajjah Maryam, Kampong Jerudong dan diikuti dengan Tazkirah Subuh bertajuk “Belia
Siaga Masa Depan" oleh Yang Mulia Ustaz Haji Awang Najib bin Haji Awang, Pegawai
Perkembangan Ugama, Pusat Da'wah Islamiah

BANDAR SERI BEGAWAN, Isnin, 17 Safar 1447 / 11 Ogos 2025 - Ratusan atlet
dari Negara Brunei Darussalam dan Malaysia menyertai 5th Korean Ambassador Cup
Taekwondo Championship 2025 bertempat di Pusat Belia, Bandar Seri Begawan pada
11-12 Ogos 2025.

Maijlis pembukaan dirasmikan oleh Yang Mulia Haji Zakaria bin Haji Serudin, Setiausaha
Tetap (Belia), Kementerian Kebudayaan, Belia dan Sukan.

Kejohanan ini juga memperingati ulang tahun ke-41 hubungan diplomatik antara Brunei
Darussalam dan Republik Korea.

B SHHB SULTAN HAJI HASSANAL BOLKIAH
|@BISHS] | INSTITUTE OF DEFENCE AND STRATEGIC STUDIES |

BANDAR SERI BEGAWAN, Isnin, 17 Safar 1447 / 11 Ogos 2025 - Institut
Pengajian Pertahanan dan Strategik Sultan Haji Hassanal Bolkiah (IPPSSHHB) telah
mengadakan sesi pembentangan Lima Kertas Teratas Policy Analysis Exercise (PAE)
bagi Program Perkembangan Eksekutif (EDP) Siri 19 / 2024 bagi Pegawai-pegawai
Kanan Kerajaan dalam Bidang Dasar Awam dan Pengurusan anjuran Kementerian
Pertahanan bertempat di Dewan Kuliah Institut berkenaan.

Hadir pada sesi tersebut ialah Menteri di Jabatan Perdana Menteri (JPM) dan Menteri
Pertahanan II, Yang Berhormat Pehin Datu Lailaraja Mejar Jeneral (B) Dato Paduka Seri
Haji Halbi bin Haji Mohd. Yussof.

Maijlis ini turut dihadiri oleh Menteri Kesihatan, Yang Berhormat Dato Seri Setia Dr.
Awang Haji Mohammad Isham bin Haji Jaafar dan Menteri Kebudayaan, Belia dan
Sukan, Yang Berhormat Dato Seri Setia Awang Haji Nazmi Mohamad.

Juga hadir, Pemerintah Angkatan Bersenjata Diraja Brunei (ABDB), Mejar Jeneral Dato
Paduka Seri Haji Muhammad Haszaimi bin Bol Hassan dan Pesuruhjaya Polis, Pasukan
Polis Diraja Brunei (PPDB), Dato Seri Pahlawan Sulaiman bin Alidin.

Turut hadir pada sesi tersebut ialah Setiausaha-setiausaha Tetap dari Kementerian
Pertahanan, Kementerian Kebudayaan, Belia dan Sukan (KKBS), Kementerian Kesihatan
dan Kementerian Pengangkutan dan Infokomunikasi (MTIC); Timbalan Pemerintah
ABDB dan Pemerintah-pemerintah Angkatan Tentera dan Timbalan Setiausaha-
setiausaha Tetap dan pegawai-pegawai kanan dari JPM, Kementerian Pertahanan,
Kementerian Pendidikan, Kementerian Pembangunan, MTIC dan PPDB.

BAIDURI MASTERS 2025 LABUH TIRAI

BANDAR SERI BEGAWAN, Isnin, 17 Safar 1447 / 11 Ogos 2025 - Selepas
beberapa hari kejohanan berlangsung dengan penuh aksi di Padang Golf Pantai Mentiri,
Baiduri Masters 2025 menutup tirai dengan sambutan ulang tahun ke-30, meraikan tiga
dekad semangat komuniti, kerjasama, dan sumbangan amal.

Tahun ini, kejohanan berjaya mengutip BND82,000 yang disalurkan kepada lima
pertubuhan amal tempatan.

Dalam ucapan pembukaan pada Maijlis Penyampaian Hadiah di J Hotel, baru-baru ini,
Timbalan Ketua Pegawai Eksekutif, Perbendaharaan Kumpulan dan Perbankan Institusi,
Pengiran Azaleen bin Pengiran Dato Haji Mustapha, selaku Presiden Baiduri Masters
2025 berkata, sejak 'tee off' pertama pada 1995, Baiduri Masters telah berkembang
menjadi acara golf yang dinanti-nantikan di Brunei.

“Kejohanan ini bukan saja untuk cinta pada sukan, tetapi kerana apa yang diwakilinya.
Tahun demi tahun, ia mengumpulkan orang ramai untuk menyokong tujuan yang
bermakna. Yuran pendaftaran para peserta bukan sekadar tiket bertanding, ia mewakili
peralatan baharu, kemudahan ditingkatkan, peluang latihan, dan paling penting,
harapan masa depan lebih baik bagi badan amal yang kami sokong," ujarnya.

Hadir selaku Tetamu Kehormat ialah Setiausaha Tetap (Belia) di Kementerian
Kebudayaan, Belia dan Sukan (KKBS), Awang Haji Zakaria bin Haji Serudin.

Seramai 800 pemain golf, termasuk slot percuma, mengambil bahagian tahun ini.




MAJLIS SAMBUTAN HARI BELIA KEBANGSAAN KE-20,
TAHUN 2025 “BELIA SIAGA MASA DEPAN”

BANDAR SERI BEGAWAN, Sabtu, 22 Safar 1447
/ 16 Ogos 2025 - Kebawah Duli Yang Maha Mulia
Paduka Seri Baginda Sultan Haji Hassanal Bolkiah
| Mu'izzaddin Waddaulah ibni Al-Marhum Sultan Haji
2 Omar ‘Ali Saifuddien Sa’adul Khairi Waddien, Sultan
I} dan Yang Di-Pertuan Negara Brunei Darussalam
berkenan berangkat ke Majlis Sambutan Hari Belia

~ Kebangsaan Ke-20, Tahun 2025 bertempat di Dewan
Plenary, Pusat Persidangan Antarabangsa, Berakas.

Berangkat sama pada majlis sambutan tersebut ialah
paduka-paduka anakanda dan adinda baginda, Duli
Yang Teramat Mulia Paduka Seri Pengiran Muda
Mahkota Pengiran Muda Haiji Al-Muhtadee Billah,
Menteri Kanan di Jabatan Perdana Menteri; Duli Yang

Teramat Mulia Paduka Seri Pengiran Muda 'Abdul
Malik dan Duli Yang Teramat Mulia Paduka Seri
%4 Pengiran Digadong Sahibul Mal Pengiran Muda Haji
Jefri Bolkiah.

Keberangkatan tiba Kebawah Duli Yang Maha Mulia
4 Paduka Seri Baginda Sultan Haji Hassanal Bolkiah

__ Mu'izzaddin Waddaulah, Sultan dan Yang Di-Pertuan
Negara Brunei Darussalam dijunjung oleh Yang
Berhormat Dato Seri Setia Awang Haji Nazmi
Mohamad, Menteri Kebudayaan, Belia dan Sukan
selaku Pengerusi Jawatankuasa Tertinggi Sambutan
Hari Belia Kebangsaan Ke-20, Tahun 2025 dan Yang
~ Mulia Dato Seri Paduka Awang Mohammed Riza bin
' Dato Paduka Haji Mohammed Yunos, Timbalan
Menteri (Urustadbir Perkhidmatan Awam) di Jabatan
Perdana Menteri selaku Timbalan Pengerusi
Jawatankuasa Tertinggi Sambutan Sambutan Hari
Belia Kebangsaan Ke-20, Tahun 2025 dan Ahli-ahli
Jawatankuasa Tertinggi yang lain.

Acara kemuncak Sambutan Hari Belia Kebangsaan
Ke-20, Tahun 2025 ini ialah penyampaian Anugerah
Hari Belia Kebangsaan Ke-20, Tahun 2025 dalam 3
kategori iaitu Belia Berkhidmat, Pemimpin Muda Belia
dan Projek Cemerlang Untuk Belia.

Penerima Anugerah Belia Berkhidmat 2025:
Yang Mulia Dayang Nurul Izyan binti Anver

dengan menerima sebuah Trofi, Sebidang Kain
Bertabur Bunga Permata Bangsa, Sijil Penghargaan

dan Wang Tunai sebanyak $3,000.00 dan Pekej
Percutian ke Kuala Lumpur, Malaysia sumbangan dari _#

Al-Nur Boutique.

Penerima Anugerah Pemimpin Muda Belia
2025:

Yang Mulia Dayang Sharifah Adila Surya binti
Malai Haji Abdullah dengan menerima sebuah
Trofi, Sebidang Kain Jong Sarat Bunga Kebahagiaan,
Sijil  Penghargaan dan Wang Tunai sebanyak
$3,000.00 dan Pakej Percutian ke Istanbul, Turkiye

sumbangan dari Al-Nur Boutique. Penerima ini |

merupakan seorang pemimpin muda dan advokat
yang aktif memperjuangkan kebajikan golongan
orang kelainan upaya, khususnya komuniti autisme.

Anugerah Projek Cemerlang Untuk Belia:

Jiwa Senja dengan menerima sebuah Trofi, Sijil
Penghargaan dan Wang Tunai bagi perkembangan
dan pembangunan projek sebanyak $3,500.00 dan @
sumbangan wang tunai sebanyak $500.00 dari Al-Nur @
Boutique. A

i

PENYERAHAN SURAT PENGHARGAAN DAN GAMBAR
KENANGAN TAKBIR HARI RAYA ‘IDULADHA 1446H

BANDAR SERI BEGAWAN, Isnin, 24 Safar 1447 / 18 Ogos 2025 - Maijlis
Penyerahan Surat Penghargaan dan Gambar Kenangan Takbir Hari Raya ‘Iduladha
1446H telah berlangsung di Bilik Kunjungan, Tingkat 7, Bangunan Kementerian
Kebudayaan, Belia dan Sukan.

Rombongan bagi penyerahan tersebut diketuai oleh Yang Mulia Awang Haji Ahmad
Abdussalam bin Haji Abd Rahman, Pemangku Pengarah Pusat Da'wah Islamiah,
bersama rombongan.

Hadir menerima penyerahan tersebut ialah Yang Mulia Pengiran Haji Mohd Hasnan bin
Pengiran Haji Ali Hassan, Setiausaha Tetap (Kebudayaan), Kementerian Kebudayaan,
Belia dan Sukan. Turut dihadiri oleh Yang Mulia Awang Dr. Haji Muhammad Hadi bin
Muhammad Melayong, Pengetua Pusat Sejarah Brunei dan juga Yang Mulia Pengiran
Haji Rosli bin Pengiran Haji Halus, Pemangku Pengarah Muzium-Muzium.

BANDAR SERI BEGAWAN, Isnin, 24 Safar 1447
./ 18 Ogos 2025 - Negara Brunei Darussalam akan
menyertai 2nd ASEAN Deaf Games yang dijadualkan
berlangsung secara rasminya di Jakarta, Republik
' Indonesia bermula pada 20 hingga 26 Ogos 2025.

Maijlis Penyerahan Bendera Negara kepada Kontinjen
Negara Brunei Darussalam ke 2nd ASEAN Deaf
Games, Jakarta, Republik Indonesia telah diadakan
bertempat di Ruang Pelepasan, Lapangan Terbang
. Antarabangsa Brunei.

~ Hadir menyempurnakan penyerahan bendera negara
tersebut ialah Yang Berhormat Dato Seri Setia
Awang Haji Nazmi Mohamad, Menteri Kebudayaan,
Belia dan Sukan selaku tetamu kehormat.

FORUM SERANTAU UNTUK MEMPERKUKUH KESEDARAN DAN
PENYERTAAN PIHAK BERKEPENTINGAN TERHADAP PELAN
STRATEGIK ASEAN SOCIO-CULTURAL COMMUNITY (ASCC)

SERISETIA HAJ AWANG NAZMI BIN HAJTAWANG MOHAMAD:
salam

KUALA LUMPUR, MALAYSIA, Selasa, 25 Safar 1447 / 19 Ogos 2025 - Brunei
Darussalam, melalui Kementerian Kebudayaan, Belia dan Sukan, telah menyertai Forum
Serantau untuk Memperkukuh Kesedaran dan Penyertaan Pihak Berkepentingan terhadap
Pelan Strategik ASEAN Socio-Cultural Community (ASCC) yang diadakan pada 19 Ogos 2025 di
Kuala Lumpur, Malaysia.

Yang Berhormat Dato Seri Setia Awang Haji Nazmi Mohamad, Menteri Kebudayaan, Belia dan
Sukan, bersama-sama dengan Menteri-Menteri ASCC yang lain dan Setiausaha Agung ASEAN,
telah menyampaikan ucap kata melalui rakaman video.

Yang Mulia Hajah Nor Ashikin binti Haji Johari, Setiausaha Tetap (Kemasyarakatan),
Kementerian Kebudayaan, Belia dan Sukan, juga turut menghadiri Forum Serantau tersebut,
sebagai panelis dalam sesi “Advancing Inclusive Development and Bridging the Development
Gap in ASEAN”, selaku Pengerusi bagi ASEAN Senior Officials Meeting on Rural Development
and Poverty Eradication (SOMRDPE) dan juga Pengerusi ASEAN Senior Officials Meeting on
Social Welfare and Development (SOMSWD).




SESI| MUZAKARAH BERSAMA YANG BERHORMAT
DATO SERI SETIA AWANG HAJI NAZMI MOHAMAD,
MENTERI KEBUDAYAAN, BELIA DAN SUKAN

BANDAR SERI BEGAWAN, Khamis, 27 Safar 1447 / 21 Ogos 2025 - 21 Ogos
2025 — Mukun Selendang Sutera Brunei Darussalam akan menyertai Pertandingan
Bermukun Kenyalang Bersaok yang dijadualkan berlangsung pada 24 Ogos 2025,
bertempat di Dewan Wisma Sabati, Kuching, Sarawak.

Kementerian Kebudayaan, Belia dan Sukan bersama Kelab Budaya Mukun Selendang
Sutera Brunei telah mengadakan satu sesi muzakarah pada 21 Ogos 2025 bertempat di
Bilik VIP, Tingkat 1, Stadium Negara Hassanal Bolkiah, Berakas. Sesi Muzakarah dihadiri
oleh Yang Berhormat Dato Seri Setia Awang Haji Nazmi Mohamad, Menteri Kebudayaan,
Belia dan Sukan dan Yang Mulia Awang Irwan Rino bin Nordin, Presiden Kelab Budaya
Mukun Selendang Sutera Brunei. Turut dihadiri oleh Yang Mulia Haji Awang Mohd
Abdoh bin Haji Awang Damit, Pengarah Kebudayaan dan Kesenian dan wakil persatuan
dan peserta pertandingan tersebut.

MAJLIS PERASMIAN PESTA BUKU BRUNEI 2025
SEMPENA SAMBUTAN BULAN BAHASA

BANDAR SERI BEGAWAN, Sabtu, 29 Safar 1447/23 Ogos 2025 - Majis Perasmian
Pesta Buku Brunei 2025 berlangsung di Dewan Persidangan Utama, Pusat Persidangan
Antarabangsa.

Hadir selaku Tetamu Kehormat Majlis dan seterusnya merasmikan Pesta Buku Brunei 2025
ialah Yang Berhormat Dato Seri Setia Awang Haji Nazmi Mohamad, Menteri Kebudayaan,
Belia dan Sukan.

Hadir sama, Setiausaha Tetap, Timbalan Setiausaha Tetap, Ketua-ketua Jabatan, pegawai
dan kakitangan Kementerian Kebudayaan, Belia dan Sukan. Maijlis juga menyaksikan
pelancaran tujuh buah buku terbaharu terbitan Dewan Bahasa dan Pustaka.

Pesta Buku Brunei 2025 membawa tema “Kembara Dunia Buku" dibukakan bagi kunjungan
orang ramai setiap hari bermula 22 hingga 31 Ogos 2025, pukul 8.30 pagi hingga 9.30
malam, kecuali hari Jumaat pada pukul 8.30 pagi hingga 11.30 pagi dan 2.30 petang
hingga 9.30 malam.

MAJLIS PENYERAHAN DERMA
TABUNG KEMANUSIAAN RAKYAT PALESTIN DI GAZA 2023

BANDAR SERI BEGAWAN, Sabtu, 29 Safar
1447/23 Ogos 2025 - Yang Berhormat Dato
Seri Setia Awang Haji Nazmi Mohamad, Menteri
Kebudayaan, Belia dan Sukan telah menerima
sumbangan daripada Kementerian Kewangan
bagi Tabung Kemanusiaan Rakyat Palestin di
Gaza 2023 bertempat di  Bangunan
Kementerian Kebudayaan, Belia dan Sukan.

- Sumbangan derma tersebut telah disampaikan
oleh Yang Berhormat Dato Seri Setia Dr. Awang
Haji Mohd Amin Liew Bin Abdullah, Menteri Di
Jabatan Perdana Menteri Dan Menteri
Kewangan dan Ekonomi II berjumlah Dua
Puluh Tiga Ribu Enam Ratus Lapan Puluh
Lapan (BND 23,688.00).

Sumbangan berkenaan merupakan hasil
kutipan daripada pegawai dan kakitangan
Kementerian Kewangan serta orang ramai
melalui Tabung Kemanusiaan Rakyat Palestin di
Gaza 2023 vyang ditempatkan di Lobi
Kementerian Kewangan.

Turut hadir bagi menyaksikan penyerahan
- derma tersebut ialah Yang Mulia Dayang Hajah
" Nor Ashikin binti Haji Johari, Setiausaha Tetap
(Kemasyarakatan), Kementerian Kebudayaan,
Belia dan Sukan, Yang Mulia Awang
- Mohammad Harris Bin Brigadier Jeneral
. (Bersara) Dato Paduka Haji Ibrahim, Timbalan
Setiausaha Tetap (Perdagangan dan Industri),
Kementerian Kewangan dan Yang Mulia
', Dayang Fauziah binti Haji Mohd Salleh,
"~ Pemangku Pengarah Pembangunan Masyarakat
dan Pegawai kanan Kementerian Kewangan.

THE BRUNEI HALF - MARATHON 2025

Bandar Seri Begawan, 24 Ogos 2025 — Jawatankuasa Tertinggi Larian
Jambatan Sultan Haji Omar 'Ali Saifuddien (SHOAS) dengan sukacitanya
mengumumkan pelantikan Royal Brunei Airlines Sdn. Bhd. (RB) dan
Arrowtech Sports sebagai Rakan Rasmi bagi penganjuran The Brunei
Half-Marathon 2025 di atas Jambatan Sultan Haji Omar ‘Ali Saifuddien

yang pertama.

Acara ini dijadualkan berlangsung pada 30 November 2025, menandakan
permulaan kerjasama strategik selama tiga tahun yang merangkumi
acara Half-Marathon pada tahun 2025 dan 2026, serta acara Full
Marathon pada tahun 2027.

Kerjasama strategik ini dijangka akan melahirkan sebuah acara larian
bertaraf dunia yang mampu menarik penyertaan serantau dan
antarabangsa, di samping memperkukuh usaha mempromosikan sukan
serta gaya hidup sihat. Inisiatif ini juga akan mempertingkatkan
kedudukan Negara Brunei Darussalam sebagai destinasi pilihan untuk

acara sukan antarabangsa.

Disediakan oleh;

Kementerian Kebudayaan, Belia dan Sukan
Brunei Darussalam

BANDAR SERI BEGAWAN, Selasa, 3
Rabiulawal 1447 / 26 Ogos 2025 -
Kementerian Kebudayaan, Belia dan Sukan
(KKBS) telah mengadakan Maijlis Dikir di Masjid
Pengiran Muda Abdul Mateen, Kampong Mulaut
sempena Sambutan Maulud Nabi Muhammad
Sallallahu 'Alaihi Wasallam yang dikendalikan oleh
KKBS, Jabatan Muzium-Muzium, dan Pusat
Sejarah Brunei.

- Hadir selaku ketua rombongan bagi majlis
4 tersebut ialah Yang Berhormat Dato Seri Setia
P Awang Haji Nazmi Mohamad, Menteri
M Kebudayaan, Belia dan Sukan.

~ Turut hadir ialah Setiausaha Tetap, Pemangku
Timbalan Setiausaha Tetap; Pengarah-Pengarah
Bahagian dan Jabatan, Pegawai dan Kakitangan
KKBS dan jabatan-jabatan di bawahnya.

| Majlis ini merupakan salah satu acara keagamaan
tahunan KKBS dan jabatan-jabatan di bawahnya
bagi sama-sama menyemarakkan lagi Sambutan
Maulud Nabi Muhammad Sallallahu 'Alaihi
Wasallam, di samping mengeratkan lagi
“ hubungan silaturahim dalam kalangan pegawai-
pegawai dan kakitangan KKBS.

2025 APEC HIGH LEVEL DIALOGUE
ON CULTURE AND CREATIVE INDUSTRIES (HLD-CCI)

APEC 2025 High-Level Dialogue
On Cultural And Creative Industries

—==- %=  APEC 2025High-Level Dialogue
On Cultural And Creative Industrle_

GYEONGJU, REPUBLIK KOREA, Rabu, 3 Rabiulawal 1447/27 Ogos 2025 -
Kementerian Kebudayaan, Belia dan Sukan telah menghadiri 2025 APEC High Level
Dialogue on Culture and Creative Industries (HLD-CCI) di Gyeongju, Republik Korea pada
26-28 Ogos 2025. Delegasi Negara Brunei Darussalam diketuai oleh Yang Mulia Dr Siti
Norkhalbi binti Haji Wahsalfelah, Timbalan Setiausaha Tetap (Kebudayaan), Kementerian
Kebudayaan, Belia dan Sukan berserta dua (2) pegawai kanan.

Dalam Dialog ini Negara Brunei Darussalam mengalu-alukan kerjasama APEC dalam
pembangunan kapasiti, perkongsian pengurusan dan perbandingan dasar industri kreatif.
Dialog ini juga memperkukuh kerangka institusi, pembangunan kapasiti dan menyumbang
ke arah pencapaian Wawasan Putrajaya APEC 2040.

£ Py

APEC 2025 High-Level Dialogue
On Cultural And Creative Induﬂrhs

N
APEC 2025 High-Level Dialogue “~
On Cultural And Creative Industries

KUNJUNGAN PERPISAHAN
PYT BOOSARA KANCHANALAI,
DUTA BESAR ISTIMEWA DAN MUTLAK THAILAND

BANDAR SERI BEGAWAN, Rabu, 3 Rabiulawal 1447/27 Ogos 2025 — Yang Berhormat
Dato Seri Setia Awang Haji Nazmi Mohamad, Menteri Kebudayaan, Belia dan Sukan, telah
menerima kunjungan perpisahan daripada Puan Yang Terutama Boosara Kanchanalai, Duta Besar
Istimewa dan Mutlak Thailand Ke Negara Brunei Darussalam.

Majlis ini berlangsung di Bangunan Kementerian Kebudayaan, Belia dan Sukan, turut dihadiri
Yang Mulia Dayang Hajah Nor Ashikin binti Haji Johari, Setiausaha Tetap (Kemasyarakatan),
Kementerian Kebudayaan, Belia dan Sukan dan Yang Mulia Dayang Hajah Fauziah binti Haji Abd
Hamid, Pengarah Penyelidikan, Perkembangan dan Hal Ehwal Antarabangsa, Kementerian
Kebudayaan, Belia dan Sukan.

Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin
Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien, Sultan dan
Yang Di-Pertuan Negara Brunei Darussalam, berkenan menerima surat-surat watikah pelantikan
daripada Duta Besar Istimewa dan Mutlak Thailand ke Negara Brunei Darussalam serta ketua-
ketua perwakilan asing yang baharu dilantik, pada Majlis Mengurniakan Surat-surat Watikah
Pelantikan dan Majlis Menyembahkan Surat-surat Tauliah Pelantikan yang berlangsung di Istana
Nurul Iman pada 20 Oktober 2022.




MESYUARAT MENTERI-MENTERI ASEAN MENGENAI KEBAJIKAN
DAN PEMBANGUNAN SOSIAL KALI KE-12

THE TWELFTH ASEAN MINISTERIAL MEETING
ON SOCIAL WELFARE AND DEVELOPMENT (12th AMMSWD)

“Enhancing Responsive Social Protection
for Vulnerable Groups in the ASEAN Community”

R g e LETD =

BANDAR SERI BEGAWAN, Jumaat, 6 Rabiulawal 1447/29 Ogos 2025 — Yang
Berhormat Dato Seri Setia Awang Haji Nazmi Mohamad, Menteri Kebudayaan, Belia dan
Sukan telah menghadiri Mesyuarat Menteri-Menteri ASEAN mengenai Kebajikan dan
Pembangunan Sosial Kali ke-12 yang berlangsung secara persidangan video pada 29
Ogos 2025 dengan tema “Memperkukuh Perlindungan Sosial yang Responsif bagi
Golongan Rentan dalam Komuniti ASEAN". Mesyuarat dipengerusikan oleh Yang Mulia Dr
Soe Win, Union Minister, Ministry of Social Welfare, Relief and Resettlement, Republic of
the Union of Myanmar dan telah dihadiri oleh Menteri-Menteri ASEAN yang
bertanggungjawab dalam kebajikan dan pembangunan sosial bersama Timbalan
Setiausaha Agung ASEAN.

Mesyuarat Menteri-Menteri ASEAN Plus Three mengenai Kebajikan dan Pembangunan
Sosial Kali ke-8 berlangsung selepas Mesyuarat Menteri-Menteri ASEAN mengenai
Kebajikan dan Pembangunan Sosial, melibatkan Menteri-Menteri dari China, Jepun, dan
Republik Korea. Mesyuarat tersebut menegaskan semula komitmen bersama untuk
memperkukuhkan kerjasama ASEAN Plus Three serta mengutamakan peranan
pelengkapnya dalam kerangka lebih luas yang diterajui ASEAN.




IN:STALL @YDC COFFEEBIZ 2025

BANDAR SERI BEGAWAN, Jumaat, 6
Rabiulawal 1447/29 Ogos 2025 -
Bersempena Sambutan Hari Belia
Kebangsaan  Kali ke-20,  Kementerian
Kebudayaan, Belia dan Sukan melalui Pusat
Pembangunan Belia, dengan kerjasama |
Futurebrands dan Vigorous Event ¥
Management, telah menganjurkan acara i
IN:Stall @YDC CoffeeBiz 2025. Acara ini akan
berlangsung dari 29 hingga 31 Ogos 2025,
bertempat di Hab Sukan, Stadium Negara
Hassanal Bolkiah, bermula jam 3.00 petang
hingga 10.00 malam.

Maijlis pelancaran rasmi telah disempurnakan
oleh Yang Berhormat Dato Seri Setia Awang !
Haji Nazmi Mohamad, Menteri Kebudayaan,
Belia dan Sukan. Bertemakan “Brewing Youth
Entrepreneurship”, acara ini menghimpunkan
sebanyak 35 reruai kopi dan matcha di
Negara Brunei Darussalam yang merupakan &
manifestasi nyata komitmen negara §
menyediakan platform dalam memperkukuh -
ekosistem pembangunan belia yang inklusif
dan berdaya saing.

KEJOHANAN DART BEREGU LELAKI TERBUKA BORNEO 2025

JABATAN PENERANGAN
NEGARA BRUNEI DARUSSALAM

TUTONG, Ahad, 8 Rabiulawal 1447/31 Ogos 2025 — Kejohanan Dart Beregu Lelaki
Terbuka Borneo 2025 yang dianjurkan oleh Jabatan Daerah Tutong dengan kerjasama
Persatuan Dart Kebangsaan Negara Brunei Darussalam (NBD) serta disokong oleh
Imagine Sdn. Bhd. (Imagine), bertempat di Dewan Seri Kenangan dan Dewan Utama,
Kompleks Dewan Kemasyarakatan Tutong melabuhkan tirainya.

Hadir selaku tetamu kehormat pada maijlis perlawanan akhir dan penyampaian hadiah
ialah Setiausaha Tetap (Kebudayaan) di Kementerian Kebudayaan, Belia dan Sukan,
Pengiran Haji Mohd. Hasnan bin Pengiran Haji Ali Hassan yang seterusnya
menyempurnakan maijlis penyampaian hadiah kepada para pemenang.

Sebanyak 107 pasukan telah menyertai kejohanan berkenaan termasuk 13 pasukan dari
Sabah dan Sarawak.

Turut hadir menyaksikan perlawanan akhir dan maijlis penyampaian hadiah pada malam
tadi ialah Pemangku Pegawai Daerah Tutong, Awang Haji Mohammad Sofian bin Haji
Basri; Naib Presiden Kanan Imagine, Awang Haji Mohd. Radziman bin Haji Abdul
Rahman; Penghulu Mukim dan Ketua Kampung Daerah Tutong serta jemputan khas.

KEMENTERIAN KEBUDAYAAN, BELIA DAN SUKAN
NEGARA BRUNEIDARUSSALAM

Dikeluarkan oleh:
Kementerian Kebudayaan, Belia dan Sukan
Negara Brunei Darussalam
E-mel: Info@kkbs.gov.bn
Laman Sesawang: www.kkbs.gov.bn
Instagram: @kkbs_brunei
Facebook: Kementerian Kebudayaan, Belia dan Sukan



http://www.kkbs.gov.bn/
http://www.kkbs.gov.bn/

